
PREGUNTA 1. Defina 10 dos 15 termos propostos, indicando exemplos de Espaiia ou
Galicia. (5 puntos, 0,5 puntos por definicion)

1. Isohieta: isolifia imaxinaria que une puntos con iguais valores de precipitacions, nun
mapa no que se expresen cantidades de precipitacion recibida por areas. Utilizase sobre
todo nos mapas climaticos.

2. Area metropolitana: Rexion urbana que engloba unha cidade central que d4 nome a
area e unha serie de cidades satélites que poden funcionar como cidades-dormitorio,
industriais, comerciais e servizos, todo organizado de xeito centralizado.

3. Laurisilva: E un bosque nuboso subtropical, propio de lugares himidos, calidos e sen
xeadas, con grandes d4rbores, que en Espafia se da nas illas Canarias, mais
concretamente nas vertentes setentrionais das illas occidentais de maior elevacion, ali
onde o “mar de nubes” —determinado pola afluencia dos alisios- permite o seu
crecemento.

4. Municipio: Entidade administrativa de caracter local e divisién territorial que
constitie o nivel basico da organizacién do Estado espaiiol. O seu goberno e
administracion corresponden ao concello.

5. Avesedo: E unha zona que, pola sta orientacién, estd sempre en sombra. Nas
montafias é a vertente do val exposta a sombra e oposta a solaina. As sias temperaturas
mais baixas adoitan traducirse en diferenzas de vexetacién, sendo os bosques mais
amplos. En Espafia é a orientada ao norte.

6. Agricultura ecoldxica: sistema para cultivar unha explotacion agricola, baseada na
utilizacidon optima dos recursos naturais e sen empregar produtos quimicos de sintese
ou organismos xeneticamente modificados (OXM’s) — nin de abono nin para combater
as pragas-, logrando deste xeito obter alimentos ecoldxicos & vez que se conserva a
fertilidade da terra e se respecta o medio ambiente.

7. Inversion térmica: incremento da temperatura do aire ao aumentar a altura, cando
debera de diminuir segundo o gradiente adiabatico normal. O aire mais cdlido atépase
sobre o mais frio. A nivel do solo, é resultado da irradiacion nocturna con aire en calma
e ceo despexado nunha situacidn anticiclénica invernal ou nun val.

8. Parque tecnoloxico : Instalacién industrial que persigue a promocidn da cultura e a
innovacion, asi como a competitividade das suas empresas estimulando e xestionando
a transferencia tecnoldéxica e de cofiecementos entre universidades, empresas e




mercados, xunto con outras institucion de [+D. Facilitan a creacién e crecemento de
compafiias innovadoras e ofrecen servizos de valor engadido, ademais de espazos e
instalacidns de alta calidade.

9. Tectdnica de placas: Teoria que explicou a deriva continental e outros fendmenos. A
superficie exterior da Terra consiste en aproximadamente dez bloques ou placas rixidas.
Estas transportan os continentes e os solos ocednicos, estan en constante movemento
e son a causa de moita actividade xeoldxica (formaciéon de montafias, volcans e
terremotos). As placas sofren tres tipos basicos de movementos: separanse, converxen
e deslizanse.

10. Acuicultura: E o conxunto de actividades que, mediante algun tipo de intervencién
no ciclo bioléxico ou no medio no que habitan os peixes, permiten controlar a sua
reproduciéon e/ou crecemento. E moi significativa en Galicia, e esta restrinxida a un
pequeno abano de especies, principalmente peixes, moluscos e crustaceos, en funcién
da sua importancia econdmica e do desenvolvemento dunha tecnoloxia axeitada e
limitada espacialmente a beiramar ou as augas continentais.

11. Aluvidn: Depdsito de materiais detriticos, transportado e depositado de xeito
transitorio ou permanentemente por unha corrente de auga. Habitualmente, esta
composto por areas, gravas, arxilas ou limos, acumulandose nas canles das correntes,
nas chairas inundables e nos deltas.

12. Denominacidn de orixe: Certificaciéon de calidade que se outorga a produtos dun
determinado territorio do que toman o seu nome, que asegura certas caracteristicas
comuns que todos deben cumprir. Resulta cada vez mais frecuente en produtos agrarios
(vifios, aceites, carnes, legumes, queixos, doces, etc.). Un consello regulador autoriza a
exhibir o distintivo aos produtores da zona que cumpren os parametros esixidos.

13. Ria: Val fluvial somerxido baixo o nivel do mar a causa da elevacion deste. A orixe
xeomorfoldxica esta relacionada cun asolagamento do val fluvial, relacionado con
movementos isostaticos e un afundimento tectdnico asociado & rede de fracturas
preexistentes. As Rias Altas e Baixas galegas son bo exemplo disto.

14. Movementos antiglobalizacion: Corrente de protesta mundial que inclie a ducias
de grupos de diferentes paises que tefien en comun o seu rexeitamento ao capitalismo
e ao modelo neoliberal. Nestes movementos danse cita colectivos que incluen
sindicatos, intelectuais de esquerda, ecoloxistas, indixenistas ou grupos desfavorecidos
gue acusan ao sistema econdmico de amoral e inxusto.

15. Subcontratacidon: A subcontratacion, outsourcing ou tercerizacién é o proceso
econdmico no que unha empresa move ou destina os recursos orientados a cumprir
certas tarefas cara a unha empresa externa por medio dun contrato. Por exemplo, unha
compafiia dedicada as demolicions pode subcontratar a unha empresa dedicada 3
evacuacion de residuos para a tarefa de desfacerse dos escombros das unidades
demolidas.



PREGUNTA 2. Desenvolva un dos dous temas seguintes

2.1. Repercusions ambientais da accion humana. a) Contaminacion. b) Quecemento
global. c) Pegada ecoldxica. (5 puntos)

Na actualidade, moitas actividades humanas levan consigo grandes e graves
consecuencias non desexadas, especialmente sobre o medio: a contaminacion e o
guentamento global quizais sexan duas das mais preocupantes, por esta razén as veces
€ necesario realizar avaliacidns de impacto ambiental.

A contaminacion é unha das maiores e mais negativas consecuencias ambientais e
sociais que tefien as actividades humanas. Supdn a introducion, nun medio calquera,
dunha substancia en cantidade abonda como para provocar algin dano ou
desequilibrio, irreversible ou non, e que pode ser prexudicial para a saude, para a
seguridade ou o benestar da poboacion ou para a vida vexetal ou animal.

A contaminacion clasificase segundo os medios aos que afecta:

- Contaminacién atmosférica. Os principais contaminantes (en especial o diéxido de
carbono) proceden de procesos de combustién en actividades de transporte, industrias,
xeracion de enerxia eléctrica e calefaccion domeéstica, asi como da evaporacion de
disolventes organicos e das emisions de gases, que orixinaron un buraco na capa de
ozono.

- Contaminacién da auga. Xeralmente a contaminacion de rios, mares e augas
subterrédneas provén de verteduras e refugallos industriais (con presenza de metais e de
augas con elevada temperatura) asi como de augas residuais non tratadas procedentes
do saneamento de vilas e cidades.

- Contaminacion do solo. Aparece logo da aplicacion de insecticidas, por filtracidns ou
roturas de canalizacions de augas residuais e produtos industriais.

A contaminaciéon tamén se pode clasificar en funcion do método contaminante
ambiental. Asi, podemos distinguir entre:

- Contaminacién quimica. Significa a introducion de substancias potencialmente
perigosas para a saude e para o ambito da terra, nos alimentos, no aire ou na auga.

- Contaminacion radioactiva. Derivada da dispersidon de materiais radioactivos, como o
uranio enriquecido, usados en instalaciéns médicas ou de investigacion, en reactores
nucleares de centrais enerxéticas, en probas atomicas.

- Contaminacién acustica. E a contaminacién debida ao ruido, ao son excesivo ou
molesto provocado polas fabricas, os medios de transporte ou certas actividades de
lecer.



- Contaminacién térmica. Ten lugar no momento en que un proceso vén modificar a
temperatura do medio de forma prexudicial, por exemplo debido & vertedura de auga
quente nun rio: o incremento da temperatura diminde a solubilidade do osixeno na
auga, polo que pode provocar unha gran mortaldade de peixes.

- Contaminacién electromagnética. E a producida a partir das radiaciéns xeradas por
equipos electrénicos e por instalacions eléctricas.

- Contaminacion luminosa. Refirese ao resplandor de luz difundido no ceo nocturno e
producido pola luz artificial procedente das cidades, dos vehiculos e doutras
infraestruturas.

- Contaminacion visual. Producese cando a abundancia, a desorde ou o tipo de
elementos que se achan na paisaxe deterioran a sua estética.

O quecemento global é o aumento da temperatura media da Terra desde que temos
rexistros de temperaturas (metade do século XIX). Este aumento sitUase, para este
século, entre os 0,3 a 1,79C, ata os 2,6 a 4,82C, dependendo dos escenarios previstos.
Para os cientificos é “extremadamente probable que a influencia humana tefia sido a
causa dominante do quentamento observado desde a metade do século XX".

Falariamos dun cambio climatico motivado pola influencia humana e a intensidade das
acciéns que producen o incremento da emisidon de gases de efecto invernadoiro como
dioxido de carbono, metano e outros. Os efectos do quentamento poden provocar
subida do nivel do mar, cambios nas precipitacions e expansiéon dos desertos. Outros
efectos probables inclien fendmenos meteoroldxicos extremos mais frecuentes coma
vagas de calor, secas, e chuvias torrenciais.

Entre os principais causantes do quecemento global cabe citar o efecto invernadoiro: A
enerxia solar quenta o solo terrestre, que devolve unha parte (un 37,5%) desa enerxia
ao espazo exterior mentres que o resto é retido polos gases das capas superiores da
atmosfera, producindo o seu quentamento. E o que se chama efecto invernadoiro xa
que funciona igual que os cristais dun invernadoiro de xardinaria pero esta vez
desenvolvéndose de forma natural: de ai o nome e o paralelismo.

O preocupante é que nos ultimos tempos a proporcidon dos gases que provocan este
efecto (CO2, metano, entre outros) se elevou enormemente de xeito que impide que
saia ao espazo exterior parte da enerxia que emite a superficie da Terra. Como
consecuencia, elévase a temperatura da atmosfera, empezando asi un proceso de
guentamento global e de cambio climatico antropoxénico.

O aumento global da temperatura ten un efecto directo nos océanos. Desde 0 ano 1960
a temperatura media dos océanos aumentou 0,12C, pero as augas do océano Antartico
fixérono en 0,29C. Iso, unido ao aumento da temperatura do aire, fai que se provoque o
desxeo de grandes placas xeadas nas zonas artica e antartica, asi como tamén o
retroceso e desaparicidn, nalglns casos, dos glaciares terrestres.



A chamada pegada ecoldxica é un indicador de sustentabilidade que resume, para cada
individuo, cal é a area necesaria para producir os recursos que utiliza e para asimilar os
refugallos que xera. O seu obxectivo consiste en avaliar o impacto sobre o planeta nun
determinado modo de vida.

A biocapacidade do planeta por cada habitante estimouse en 1,8 ha, ou o que é o
mesmo, se tivésemos que repartir o terreo produtivo da Terra en partes iguais, a cada
un dos 7.000 milléns de habitantes, corresponderianlles 1,8 ha para satisfacer todas as
suas necesidades durante un ano. Malia o anterior, cada ser humano esta gastando a
cantidade de 2,23 ha, polo que, a nivel global, se consomen mais recursos e se xeran
mais refugallos dos que o planeta pode xerar e admitir.

2.2. Desenvolva o tema guiado polos seguintes apartados (puntuacion maxima
4 puntos): Tema “Dindmicas demograficas actuais: a) Desequilibrios territoriais
no movemento natural da poboacién. b) Movementos migratorios (1990 a
actualidade)”. (5 puntos)

Espana conta na actualidade con cerca de 47 milléns de habitantes, que se reparten polo
territorio de forma desigual. O interior atépase debilmente poboado, mentres que as
areas costeiras presentan unhas elevadas densidades de poboacion. Ao mesmo tempo
obsérvanse fortes contrastes entre as cidades e o medio rural: cada vez mais poboacién
habita nas cidades e, porén, no medio rural existen espazos practicamente
deshabitados.

Os cambios recentes da poboacién espafola estdan moi influidos polas migracidns
internacionais. Espafia foi tradicionalmente un pais de emigracién; no pasado,
numerosos espanois emigraron a distintos paises do mundo, sobre todo de América
Latina e do resto de Europa. Nas ultimas décadas as tendencias cambiaron,
descendendo o numero de espafiois que emigran e aumentando o numero de
estranxeiros que vefien ao noso pais. Ainda que este saldo positivo foi freado e invertido
pola recente crise econdmica.

a) Desequilibrios territoriais no movemento natural da poboacion

A evolucién conxunta da natalidade e mortalidade determina o crecemento natural ou
vexetativo, é dicir, a evolucidn que teria a sua poboacidn se non existisen as migracions
exteriores. Este crecemento é desigual no espazo (segundo municipios, provincias e
comunidades auténomas), e variou intensamente no tempo como consecuencia do
desigual descenso das curvas de natalidade e mortalidade. En conxunto, Espafa esta
hoxe en pleno réxime demografico moderno, con taxas de natalidade baixas e de
mortalidade estabilizadas -ainda que con tendencia a medrar por mor do
envellecemento demografico. As taxas de fecundidade son baixas, e non aseguran a taxa
de reposicion xeracional, de 2,1 fillos por muller.

A taxa de crecemento natural para o conxunto de Espafia, actualmente é moi baixa, pois
durante os ultimos anos se situou por debaixo do 2%., 0 que implica que a poboacion se



manteria estable se non se producisen migracions exteriores. Pero este dato encerra
diferenzas espaciais, pois hai areas con crecementos elevados, mentres que outras
tefien valores negativos.

- Os pequenos municipios rurais, sobre todo na metade norte, tefien unha poboacion
moi envellecida por efecto da emigracidn, e presentan un crecemento natural negativo,
xa que a mortalidade é elevada e a natalidade moi baixa.

- Os municipios rurais de maior tamafo, situados predominantemente na metade sur
presentan unha dindmica natural lixeiramente positiva, xa que foron capaces de reter
unha maior cantidade de poboacién nova.

- Os municipios urbanos e turisticos tefen dindmicas positivas, xa que contan cunha
poboacidn mais nova, debido aos recentes procesos de inmigracion.

- Os crecementos mais altos danse nos municipios que rodean as grandes cidades onde
se asenta poboacién moi nova, polo que o nimero de nacementos é alto en relacién coa
poboacion total.

Por isto, as comunidades auténomas con maiores taxas de crecemento natural son:
Murcia, Madrid, Andalucia, Cataluiia, as dias comunidades insulares, a Comunidade
Valenciana, Navarra e as cidades de Ceuta e Melilla. En xeral, presentan unha estrutura
demografica relativamente mais nova, causada por un comportamento tradicional mais
natalista (Andalucia, Murcia e as cidades de Ceuta e Melilla), por ser foco de inmigracién
interna en épocas pasadas (Madrid, Catalufia, Comunidade Valenciana, Baleares) ou por
recibir unha forte inmigracion estranxeira desde a década de 1990 (todas elas).

Pola contra, as comunidades auténomas con crecemento natural negativo son aquelas
gue tefien unha poboacién mais envellecida, sobre todo Asturias, Galicia e Castela e
Ledn. Estas comunidades presentan unha estrutura demografica fortemente
envellecida, por sufrir unha intensa emigracion en épocas pasadas (Galicia e as
comunidades do interior peninsular); pola prolongada incidencia da crise industrial de
1975 (rexidéns de antiga tradicion industrial da cornixa cantdbrica), e por contar na
actualidade con menor inmigracién.

b) Movementos migratorios (1990 a actualidade)

A dindmica da poboacién non depende sé da relacion entre nacementos e defunciéns
(crecemento natural), sendn tamén da mobilidade da poboacién ou saldo migratorio. As
causas das migracions son diversas e as suas consecuencias, complexas.

Os movementos migratorios espafiois adoitan clasificarse en migracions transoceanicas
histéricas, ata mediados do século XX, cuxo principal punto de destino foron diversos
paises de América Latina, e migraciéns modernas, desde finais da década de 1950, que
presentaron unha dobre vertente: as migracidons interiores campo-cidade e as
migracions exteriores, cara aos paises industriais de Europa Central e Occidental.



Dentro das migraciéns interiores debemos apuntar como se deu un cambio importante,
pois pasouse dun dominio das migracion interprovinciais cara os espazos cun maior
desenvolvemento dentro do Estado, as actuais, nas que priman os movementos
intraprovinciais vencellados 4 desconcentracion residencial dende as dreas
metropolitanas cara as suas periferias.

Tras a entrada de Espafia na Unidn e a superacién da crise econdmica da primeira
metade dos anos oitenta do século XX, o pais comezou a converterse en destino dos
fluxos migratorios internacionais. En 1985, Espafa s6 contaba cuns 250.000 residentes
estranxeiros, o que supofiia un 0,6% da poboacidén total. Na actualidade, esta cifra
supera xa os 5,2 milléns, representando o 11,3% da sUa poboacién. O desenvolvemento
econdmico desta época transformou Espafia dun pais tradicionalmente emigrante nun
pais receptor de inmigracion. Esta inmigracion pddese agrupar en catro grandes
conxuntos:

- Persoas xubiladas procedentes de Europa Central e do Norte. Son xente que se asenta
definitivamente en Espafia, sobre todo na costa mediterranea, atraida por un clima
suave e un medio agradable rodeado de bos servizos. Este tipo de poboacion, que
aumentou de forma notable a comezos do século XXI, non atopa ningunha dificultade
para a sua instalacién no noso pais.

- Directivos de empresas multinacionais, traballadores de alto nivel profesional, xentes
do mundo artistico e da cultura. Este grupo de poboacién esta formado por persoas que
proceden na sla maioria da Unidn Europea. Vefien a Espafia por cuestidons laborais ou
porque atopan mellor calidade de vida. Neste colectivo incliense altos cargos directivos,
técnicos, deportistas, estudantes, etc.

- Refuxiados politicos. Son persoas que por motivos politicos tiveron que fuxir do seu
pais. Tamén se inclUe neste grupo os que abandonaron o seu lugar de orixe por conflitos
armados, violencia xeneralizada ou por razéns de seguridade persoal.

- Inmigrantes procedentes de paises pobres. Este é o grupo mais numeroso da
inmigracion que chega a Espafa na actualidade. Estda formado principalmente por
homes, mulleres e nenos procedentes de diversos paises de Africa, América Latina, Leste
de Europa e Asia, que veiien na procura de traballo e dunhas condicions de vida mais
dignas.

A Unién Europea e Espafia levan a cabo un proceso de regulacién para controlar a
entrada destes inmigrantes, que atopan moitas dificultades e limitacidéns para obter o
permiso de inmigracién e de traballo. Estas persoas poden entrar non pais como turistas
ou a través das mafias ou redes clandestinas de transporte de inmigrantes. Viaxan en
pateras ou caiucos, ou agochados en camidns co risco que iso implica para as suas vidas.

Ainda que, como vemos, os inmigrantes proveifien de moi distintos paises, certas
nacionalidades estdan mais representadas en funcidon da proximidade xeografica e dos
lazos histoéricos e culturais. Asi, a maior parte dos inmigrantes procede agora de América
Latina, norte de Africa e Europa. Entre os primeiros destacan os ecuatorianos,



colombianos, bolivianos e peruanos; entre os segundos predominan os marroquis; e
entre os terceiros, 0os mais numerosos son agora os romaneses, seguidos de britanicos,
bulgaros, alemans e italianos. Tamén existe un importante colectivo de chineses

Sen embargo, dende o 2010 a inmigracién freouse como consecuencia da crise
econdmica. A falta de emprego provocou que vifiesen menos estranxeiros e que moitos
inmigrantes regresasen aos seus paises de orixe (retornos). Polo mesmo motivo,
aumentou a emigracién de espafiois (sobre todo, de persoas novas cualificadas) a outros
paises en busca de traballo. Como resultado, o saldo migratorio en Espafia foi negativo
en 2013 (-256.849 persoas) e responsable da perda de poboacidon no noso pais. Malia a
isto, parece intuirse un novo cambio de tendencia, pois os ultimos datos dispofiibles
(2017) marcan de novo un saldo migratorio positivo de algo mais de 50.000 persoas,
ainda que entre os espafois a emigracion segue a dominar sobre os retornos (-13.000
persoas no primeiro semestre de 2017).

PREGUNTA 3. Analise de documento grafico:
Atendendo 3s figuras 1 e 2:

a) Cite as cinco Comunidades Autonomas peninsulares que teiien areas turisticas de
alta densidade e nomee cinco tipos de turismo que tefien importancia en Espafia
(figura 1). (1 punto);

As cinco Comunidades Autdnomas peninsulares son: Andalucia, Catalufia,
Comunidade Valenciana, Madrid e Murcia

Os cinco tipos de turismo: Turismo de sol e praia, turismo de montafia, turismo
ecoloxico, turismo rural e turismo urbano ou cultural.

b) Identifique os tipos de documento e describa a informacion presentada nas figuras
1 e 2 (1 punto);

A figura 1 é un mapa de Espafia con divisién administrativa de Comunidades auténomas
que recolle mediante diferentes cores areas turisticas con distinta densidade de
ocupacion (alta, media, baixa e zonas non turisticas), asi como localiza e identifica alguns
importantes centros turisticos costeiros e as principais cidades histéricas do interior.

A figura 2 é unha imaxe panoramica da localidade de Calpe situada na costa Branca da
provincia de Alicante. A fotografia estd tomada dende un punto elevado (Pefién de Ifach)
e permite observar distintos elementos naturais e humanos que conforman a paisaxe.

c) Comente a figura 2, analizando a sua posible localizacion, os elementos naturais
e/ou humanos e caracteristicas deste espazo relacionandoas co tipo de actividade
dominante. (1,5 puntos);

Este tipo de paisaxe esta relacionada co denominado turismo de sol e praia e é tipico do
litoral mediterraneo. Estes nucleos turisticos presentan, como podemos apreciar na
imaxe, un elevado numero de aloxamentos ao longo da lifia de costa (fundamentalmente



das praias), diminuindoo con rapidez cara ao interior (é significativo o descenso de
alturas das construcidns cando se alonxan da lifia de costa).

A forte demanda e a carestia do solo resélvese con construcions de elevada altura que
xeran fortes densidades e que substituiron aos antigos nucleos rurais ou pesqueiros para
poder albergar a un importante nimero de turistas (hoteis, restaurantes, comercios...).

Moitos edificios de apartamentos e urbanizacidns que aparecen na fotografia se
corresponden con segundas residencias e con importantes operacidéns inmobiliarias que
inclien equipamentos destinados a atraer turistas, como por exemplo o porto deportivo
gue podemos apreciar en primeiro plano.

d) Explique brevemente os principais problemas que presenta a actividade econémica
dominante na paisaxe da figura 2 (1,5 puntos).

E unha actividade afectada por certa inestabilidade asociada & evolucién da economia
internacional. A chegada de turistas aumenta en periodos de crecemento econémico
pero vese freada en fases de crise ou en momentos de inseguridade internacional.

Estd suxeita a unha forte estacionalidade. Existe unha gran demanda nos meses de xullo
e agosto, pero diminue bastante o resto do ano.

Esta concentracion nos meses do veran supon unha diminucién na creacién de emprego
estable e producese unha insuficiencia de certos servizos nos periodos de maxima
afluencia de turistas (veran).

A crecente competencia deste tipo de turismo vai demandar fortes inversidons en
mellorar a calidade da oferta e evitar problemas de saturacion.

Como pode observarse na imaxe, produce unha intensa ocupacién da lifia de costa pola
alta densidade de urbanizacions, hoteis e apartamentos turisticos.

Modifica a dinamica litoral pola proliferaciéon de espigdns, peiraos e diques en portos
deportivos como vemos na primeira parte da imaxe, e tamén xera barreiras
arquitectdnicas que poden xerar efectos de erosion moi negativos nos areais.

Xéranse frecuentes conflitos polo uso do solo e da auga con outras actividades (agrarias,
industriais, etc.), asi como problemas de contaminacién marifia por un insuficiente
tratamento das verteduras que acaban afectando ao mar Mediterraneo.

Destrue paisaxes singulares e as substitue por outras banais e estandarizadas que
resultan moi parecidas ainda que estean en lugares afastados.



PREGUNTA 4. Analise de documento grafico

Atendendo as figuras 3 e 4:

a) A partir da informacion da figura 3, indique o nome das catro cuncas hidrograficas
citadas. (1 punto)

1: Cunca hidrografica do Douro.

2: Cunca hidrografica do Texo.

3: Cunca hidrografica do Ebro.

4: Cunca hidrografica do Guadiana.

b) Identifique os tipos de documento e informacion presentada nas figuras 3 e 4. (1
punto)

A figura 3 corresponde a un mapa corocromatico, coa rede hidrografica principal da
Peninsula Ibérica, publicado polo Ministerio do Medio Ambiente de Espafia. Nel
reflictense as areas de disposicién do relevo de paramos e mesas, concentrados na
submeseta Norte e Sur, xunto coa depresién do Ebro.

A figura 4 corresponde a unha fotografia aérea dunha paisaxe natural da comarca
da Alcarria, pertencente a provincia de Guadalajara.

c) Explique a paisaxe natural da figura 4, atendendo a clima e vexetacién. (1,5 puntos)

A figura 4 é unha imaxe aérea dos paramos da Alcarria, en Guadalajara. Tratase
dunha drea de clima mediterraneo interior ou continental, con escasas precipitacidns
anuais (inferiores aos 600 mm. anuais) e fortes contrastes entre invernos frescos e
verans calorosos, como consecuencia da alternancia estacional da circulacién xeral
atmosférica. En inverno, a prevalencia de anticicldns instalados no interior peninsular
ou en Europa central, proporcionan dias de tempo seco e soleado, sen apenas
precipitacions. Os anticiclons actuan como bloqueo ao paso de frontes. Cando as frontes
chegan do Norte ou do Oeste poden producir precipitacidns de neve en terreos
elevados. Por contra, a influencia do anticiclon das Azores en verdn, xunto coas relativas
invasidns de aire africano, proporcionan sequidade e aridez nos meses centrais do estio,
con temperaturas elevadas. Os climas mediterraneos de interior, predominantes na
peninsula ibérica, son, polo tanto, contrastados estacionalmente, e secos en conxunto.

A vexetacidn, rala e arbustiva, adaptase a sequidade. Nos altos das superficies mais
venteadas apenas existe. As condicions de escasa humidade favorecen a presenza de
magquis sobre solos siliceos e garrigas sobre solos calcarios. Ali onde a xerofilia € maior,
a vexetacion é rala e moi escasa. No fondo dos vales, a cardn dos rios, unha vexetacion
higroéfila prevalece, con importante presenza de bosques de ribeira que medran como
unha cinta arredor de cursos de auga que tefen forte estiaxe.

d) Indique a area litoldxica a que pertence a figura 4 e as formas de modelado propias
da mesma. (1,5 puntos).

A paisaxe de paramos e mesas do interior peninsular, como resultado dunha erosion
diferencial sobre materiais sedimentarios de pouca resistencia, ofrece relevos planos e
con alternancia de capas que foron depositadas ao longo da era mesozoica. A era
secundaria, de calma xeoldxica, ofreceu a ocasidn iddnea para a deposicion de materiais
sedimentarios no fondo do antigo mar de Thetys, que se elevaron como consecuencia
da oroxenia alpina.

Nas cuncas sedimentarias da submeseta Norte, submeseta Sur e depresién do Ebro,
a erosion foi desmantelando pouco a pouco as rochas brandas e deixou en resalte os
estratos calcarios, mais duros, que destacan sobre o fondo dos vales fluviais, nos que
predominan materiais mais brandos. As pendentes das areas de contacto entre as
superficies horizontais dos paramos e o fondo dos vales fluviais son consecuencia do
desgaste destas superficies, nas que o retroceso das mesmas indica unha concentracién
da erosion por parte dos axentes principais: auga e vento.

